
2016 թվականի                -ի  N           - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ  «ՍՈՑԻԱԼԱԿԱՆ ՈԼՈՐՏԻ ԲԱՐԵՓՈԽՈՒՄՆԵՐԻ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ԾԱԽՍՄԱՆ 2016 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ  ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 10-րդ կետի, Հայաստանի Հանրապետության կառավարության 1999 թվականի հունիսի 10-ի N 404 որոշմանը համապատասխան Հայաստանի Հանրապետության կառավարությունը որոշում է.

1. Հաստատել Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների»  դրամաշնորհային ծրագրի արտաբյուջետային միջոցների ծախսման 2016 թվականի նախահաշիվը` համաձայն սույն որոշման N 5 հավելվածի N 1 աղյուսակի: 

2. «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N 1555-Ն որոշման մեջ կատարել փոփոխություններ և լրացումներ` համաձայն սույն որոշման NN 1, 2, 3, 4, 5, 6,7 հավելվածների:
3. Հայաստանի Հանրապետության աշխատանքի և սոցիալական հարցերի նախարարին` սույն որոշման 2-րդ կետով հատկացված ֆինանսական միջոցներից.

1) 75,882.3 հազար դրամ` (այդ թվում 2,852,7 հազար դրամ` նախագծանախահաշվային փաստաթղթերի մշակման և դրանց սահմանված կարգով անկախ մարմնի կողմից փորձաքննության անցկացման համար, 71,318.0 հազար դրամ` շինվերանորոգման աշխատանքների /1,283.7 հազար դրամ`  տեխնիկական հսկողության, 427.9 հազար դրամ` հեղինակային հսկողության/ նախագծանախահաշվային փաստաթղթերի մշակման, շինարարական և վերանորոգման աշխատանքների իրականացման նպատակով, դրամաշնորհի հատկացման պայմանագրով տրամադրել Հայաստանի Հանրապետության աշխատանքի և սոցիալական հարցերի նախարարության /այսուհետ՝ Նախարարություն/ ենթակայության «Երևանի երեխաների խնամքի և պաշտպանության N 2 գիշերoթիկ հաստատություն» պետական ոչ առևտրային կազմակերպությանը.
2) 113,616.0 հազար դրամը` («Այ Բի Էմ» Կուրամ համակարգի ներդրման լուծումների փուլի ծախսերի կատարման համար) դրամաշնորհի հատկացման պայմանագրով տրամադրել Նախարարության «Նորք» տեղեկատվավերլուծական կենտրոն» փակ բաժնետիրական ընկերությանը.
3) 143,440.2 հազար դրամ` (ինտեգրված սոցիալական ծառայությունների հզորացման համար նախատեսվող միջոցառումների համար) դրամաշնորհի հատկացման պայմանագրով տրամադրել Նախարարության ենթակայության «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությանը:

4. Սահմանել որ`

1) սույն որոշման 3-րդ կետով նախատեսված դրամաշնորհների տրամադրման գործընթացի վրա չի տարածվում Հայաստանի Հանրապետության կառավարության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին»  N 1937-Ն որոշման գործողությունը.
2) Նախարարության «Նորք» տեղեկատվավերլուծական կենտրոն» փակ բաժնետիրական ընկերությունը «Այ Բի Էմ» Կուրամ համակարգի ներդրման լուծումների փուլի անցկացման աշխատանքները ձեռք է բերելու Նախարարության և «Այ Բի Էմ Եվրոպա և Ասիա» ընկերության միջև 2014 թվականի դեկտեմբերի 2-ին կնքված փոխըմբռնման հուշագրի համաձայն՝ «Այ Բի Էմ Եվրոպա և Ասիա» ընկերության հետ պայմանագիր կնքելու միջոցով:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների»  դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագծի ընդունման
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների»  դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության Կառավարության որոշման նախագիծը մշակվել է «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 10-րդ մասին համապատասխան:

Անհրաժեշտությունը
Սույն որոշման նախագծի ընդունման անհրաժեշտությունը պայմանավորված է Ամերիկայի Միացյալ Նահանգների միջազգային զարգացման գործակալության և Հայաստանի Հարապետության` ի դեմս Հայաստանի Հանրապետության աշխատանքի և սոցիալական հարցերի նախարարության (այսուհետ` Նախարարություն) միջև կնքված սահմանափակ շրջանակով դրամաշնորհային համաձայնագրով (այսուհետ` Համաձայնագիր) նախատեսված «Սոցիալական ոլորտի բարեփոխումների» ծրագրով (այսուհետ` Ծրագիր), որի ընդանուր արժեքը կազմում է 1,847,690 ԱՄՆ դոլար:
Ծրագրի նպատակն է` Հայաստանի Հանրապետությունում  երեխաների պաշտպանության համակարգի բարեփոխումների  իրականացման բարելավում, որի արդյունքում կստեղծվեն այլընտրանքային համայնքահեն ծառայություններ  թիրախային հաստատություններից դուրս բերված երեխաների համար  և ինտեգրված սոցիալական ծառայությունների հզորացում, որի արդյունքում կիրականացվեն սոցիալական աշխատողների կարողությունների զարգացում և մոբիլիզացում՝ ինստիտուցիոնալ համակարգի զարգացմամբ, կստեղծվեն սոցիալական ծառայությունների ինտեգրված կենտրոններ, կիրականացվեն ինտեգրված սոցիալական ծառայությունների վերաբերյալ հանրային իրազեկման միջոցառումների համար  ինստիտուցիոնալ կարողությունների մշակման աշխատանքներ և կբարելավեն ինտեգրված սոցիալական ծառայությունների համակարգի համար իրավական և կարգավորիչ հիմունքները:
Ծրագրի ֆինանսավորումն ապահովելու նպատակով` ՀՀ Կառավարոության 2016 թվականի հունվարի 29-ի նիստով Հայաստանի Հանրապետության ֆինանսների նախարարության աշխատակազմի Գանձապետական բաժանմունքում բացվել է արտաբյուջետային հաշիվ, մինչև 2018 թվականի դեկտեմբերի 30-ը օգտագործման ժամկետով:

Ընթացիկ իրավիճակը և խնդիրները

Ծրագիրը ստորագրվել է «ԱՄՆ Կառավարության (այսուհետ` Կողմ) և ՀՀ Կառավարության (այսուհետ` Դրամաշնորհառու), միջև 2010 թվականի օգոստոսի 6-ին կնքված AAG-111-G-10-002 օժանդակության համաձայնագրի (այսուհետ` Համաձայնագիր) ներքո իրականացվող «Սոցիալական ոլորտի բարեփոխումների» ծրագրի (այսուհետ` Ծրագիր) շրջանակներում: 

Համաձայն Համաձայնագրի 7.2 մասի` նախատեսված նպատակների իրականացման համար սոցիալական բաղադրիչի մասով Դրամաշնորհառուին ներկայացնում է Հայաստանի Հանրապետության աշխատանքի և սոցիալական հարցերի նախարարը:

Վերոնշյալ նպատակները կիրականացվեն հետևյալ երկու բաղադրիչների իրականացման միջոցով.

Բաղադրիչ 1. Օժանդակություն երեխաների պաշտպանության համակարգի բարեփոխումների  իրականացում,

Բաղադրիչ 2. Հայաստանում ինտեգրված սոցիալական ծառայությունների հզորացում:  

Ծրագրի մեկնարկը նախատեսվել է 2015 թվականի դեկտեմբերի 17-ից, մինչև 2018 թվականի դեկտեմբերի 17-ին: Ընդ որում Օժանդակություն երեխաների պաշտպանության համակարգի բարեփոխումների մասով՝ մինչև  2018 թվականի դեկտեմբերի 17-ը, իսկ Հայաստանում ինտեգրված սոցիալական ծառայությունների հզորացման մասով՝ մինչև 2017թվականի դեկտեմբերի 17-ը:

Ծրագրի  ընդհանուր արժեքը կազմում է 1,847,690 ԱՄՆ դոլար, որն ակնկալվում է  տրամադրել հետևյալ կերպ.

ԱՄՆ ՄԶԳ-ի կողմից ծախսերի փոխհատուցում ` 1,477,690  ԱՄՆ դոլար, այդ թվում`

Օժանդակություն երեխաների պաշտպանության համակարգի բարեփոխումների բաղադրիչով- 668,000  ԱՄՆ դոլար, համապատասխանաբար ըստ տարիների`

2016 թվականին 276,000 ԱՄՆ դոլար

2017 թվականին 318,000  ԱՄՆ դոլար

2018 թվականին 74,000 ԱՄՆ դոլար 

Հայաստանում ինտեգրված սոցիալական ծառայությունների հզորացման բաղադրիչով - 809,690  ԱՄՆ դոլար` համապատասխանաբար ըստ տարիների`

2016 թվականին 543,000 ԱՄՆ դոլար

2017 թվականին 266,690  ԱՄՆ դոլար:

Դրամաշնորհառուի կողմից ներդրում Ծրագրի մեկնարկի և Ծրագրի ավարտի ընթացքում` 370,000 ԱՄՆ դոլար, այդ թվում`

Օժանդակություն երեխաների պաշտպանության համակարգի բարեփոխումների բաղադրիչով -100,000  ԱՄՆ դոլար

Հայաստանում ինտեգրված սոցիալական ծառայությունների հզորացման բաղադրիչով - 270,000  ԱՄՆ դոլար
«Սոցիալական ոլորտի բարեփոխումների» ծրագրի «Օժանդակություն երեխաների պաշտպանության բարեփոխումների իրականացմանը» բաղադրիչ 1-ի շրջանակներում ակնկալվող հիմնական արդյունքն է` ստեղծել համայնքային այլընտրանքային ծառայություններ՝ շուրջօրյա ռեժիմով գործող թիրախային հաստատություններից դուրս  բերված երեխաներին անհրաժեշտ ծառայությունների տրամադրման, ինչպես նաև հաստատություններ նոր երեխաների մուտքը կանխարգելելու նպատակով: 

Մասնավորապես, նախատեսվում է այլընտրանքային ծառայությունների ստեղծում (այդ թվում այլընտրանքային ծառայությունների կենտրոնների վերանորոգում և/կամ կառուցում, ապահովում անհրաժեշտ կահույքով, սարքավորումներով): Բաղադրիչի շրջանակներում որպես առաջին ծրագիր նախատեսվում է իրականացնել  «Երևանի երեխաների խնամքի և պաշտպանության թիվ 2 գիշերօթիկ հաստատություն» ՊՈԱԿ-ի վերակազմակերպումը:

Այս համատեքստում Հայաստանի Հանրապետության աշխատանքի և սոցիալական հարցերի նախարարության հետ համագործակցության շրջանակներում և ԱՄՆ ՄԶԳ-ի աջակցությամբ ՄԱԿ-ի մանկական հիմնադրամը 2015 թվականին իրականացրել էր վերոնշյալ ՊՈԱԿ-ի վերակազմակերպման խիստ նախնական գնահատումներ: Համաձայն այդ գնահատումների հաստատության մի մասնաշենքի հիմնանորոգման համար անհրաժեշտ է 71,318.0 հազար դրամ /հաշվարկը կցվում է/, նշված գումարի վրա ավելացվել է 2,852,7 հազար դրամ` նախագծանախահաշվային փաստաթղթերի մշակման և դրանց սահմանված կարգով անկախ մարմնի կողմից փորձաքննության անցկացման համար, 1,283.7 հազար դրամ` տեխնիկական հսկողության համար և 427.9 հազար դրամ` հեղինակային հսկողության համար, կամ ընդհանուր արժեքը կազմում է 75,882.3 հազար դրամ:

Ծրագրի շրջանակներում վերակազմակերպման ենթակա հաստատությունների ընտրությունը, այընտրանքային ծառայությունների տեսակներն ու մոդելները, դրանց տեղակայման վայրերը որոշվելու են ծրագրի ընթացքում՝ համապարփակ վերլուծությունների և գնատահումների արդյունքում: Գնահատումներն իրականացվելու են ԱՄՆ ՄԶԳ-ի և ՄԱԿ-ի մանկական հիմնադրամի հետ համագործակցությամբ՝ միջազգային չափանիշներին համապատասխան մշակված մեթոդաբանության հիման վրա: 

Համաձայն Ծրագրով նախատեսված դրույթների և ԱՄՆ ՄԶԳ-ի հետ ձեռք բերված պայմանավորվածության՝ համապատասխան վերլուծությունների և գնահատումների արդյունքում նախանշված այլընտանքային յուրաքանչյուր նոր կենտրոնի համար պետք է կազմվի մանրամասն ծրագիր, որը կպարունակի նաև մանրամասն ֆինանսական հաշվարկներ: Նշյալ հաշվարկները հնարավոր կլինի ամբողջական իրականացնել միայն վերակազմակերպվող հաստատության հստակեցման, այլընտրանքային ծառայության մոդելի որոշման, դրա տեղակայման վայրի նախանշման, շենքային պայմանների վերլուծության դեպքում: Հիմք ընդունելով ծրագրի ընթացքը՝ ԱՄՆ ՄԶԳ-ն ըստ անհրաժեշտության կարող է իրականացնել ծրագրի բյուջեի վերանայումներ՝ համաձայն «ԱՄՆ Կառավարության և Հայաստանի Հանրապետության Կառավարության միջև առողջապահական և սոցիալական ծառայությունների բարելավման շուրջ կնքված թիվ AAG-111-G-10-002 օժանդակության համաձայնագրի»:

Ուստի, հաշվի առնելով վերոգրյալը, ծրագրի շրջանակներում նախնական նախատեսվում է իրականացնել այլընտանքային 4 ծառայությունների կենտրոնների ստեղծում: 
Սույն բաղադրիչով  2016 թվականին համար նախնական կարգով ներկայացվում է այլընտանքային 1 ծառայության  կենտրոնի ստեղծման համար նախատեսվող ծախսերի հաշվարկը, իսկ մնացած 3 ծառայության  կենտրոնի ստեղծման համար նախախտեսվող ծախսերի հաշվարկները կներկայացվեն հետագայում:
Ծրագրի Բաղադրիչ 1-ով առաջարկում ենք եկամուտների և ծախսերի նախահաշվով հաստատել 2016 թվականի համար 160,293 ԱՄՆ դոլարին /դոլարի համարժեք դրամը հաշվարկվել է միջին փոխարժեքով՝ 473.4 ՀՀ դրամ/ համարժեք 75,882.3 հազար դրամ /հաշվարկը կցվում է/:   

Հայաստանում ինտեգրված սոցիալական ծառայությունների հզորացման բաղադրիչ 2-ի իրականացման նպատակն է` աջակցել Հայաստանում ինտեգրված սոցիալական ծառայությունների կարողությունների ամրապնդման բարեփոխումներին: 

Բաղադրիչի շրջանակներում ակնկալվող հիմնական արդյունքն է` Հայաստանի Հանրապետությունում ինտեգրված սոցիալական ծառայությունների բարեփոխումների շրջանակներում սոցիալական աշխատողների դերի ու գործառույթների ձևավորումը, ինստիտուցիոնալացումը և ամրապնդված կարողությունները: 

Մասնավորապես, Ծրագրի երկրորդ բաղադրիչի շրջանակներում հիմնարար առաքելությունը՝ ընթացիկ բարեփոխումների քաղաքականության հենքի վրա հանրության համար սոցիալական պաշտպանության ոլորտում մատուցվող ծառայությունների արդյունավետության և որակի հետևողական բարձրացումն է: Ինտեգրված սոցիալական ծառայությունների ներդրման վերջնական արդյունք է հանդիսանում նաև բարելավված սոցիալական պաշտպանության համակարգը, որը զգալիորեն բարձրացնելու է տնտեսական աճի ներուժը, ստեղծելու է համապատասխան խթաններ աշխատատեղերի համար և բերելու է աղքատության նվազեցմանը` մարդկային կապիտալի զարգացման միջոցով:

Ինտեգրված սոցիալական ծառայությունների կայացումը Ծրագրի երկրորդ բաղադրիչի շրջանակներում կպահանջի շահառուներին սոցիալական ծառայություններ տրամադրելու սկզբունքների և հիմնական մոտեցումների վերափոխում: Ինտեգրված սոցիալական ծառայությունների շրջանակներում սոցիալական աշխատանքի էությունը ամբողջությամբ կվերափոխվի, սոցիալական աշխատողի տեղի ու դերի վերակառուցմանը զուգահեռ: Ծրագրի երկրորոդ բաղադրիչի արդյունքը միտված է նաև սոցիալական աշխատողների մասնագիտական կարողությունների բարձրացմանը, ինչպես նաև ծառայությունների մատուցման արդի տեղեկատվական համակարգերի առկայությանը, որը, վերջին հաշվով, կբարձրացնի ծառայությունների արդյունավետությունն ու որակը։ 

Բաղադրիչի շրջանակներում կատարվելու են սոցիալական աշխատողի ուսուցման մոդուլների մշակում, ուսուցումներ, մշակվելու են տեղեկատվական համակարգեր ու հավելվածներ, Հայաստանի տարածքում կազմակերպվելու է միջազգային կոնֆերանս, հրատարակվելու է գիտավերլուծական պարբերական։ Նախատեսված է նաև աջակցել սոցիալական ծառայությունների տարածաշրջանային տեխնոլոգիական գերազանցության կենտրոնի ստեղծմանը Հայաստանում: Կենտրոնը կապահովի յուրահատուկ ՏՏ կարողություն Հայաստանում, որը կաջակցի սոցիալական պաշտպանության ծառայությունների տեխնոլոգիական լուծումներին ոչ միայն Հայաստանում, այլև՝ տարածաշրջանային մակարդակում: Հայաստանի Հանրապետության կառավարության և «Այ Բի Էմ Եվրոպա և Ասիա» (այսուհետ՝ Այ Բի Էմ) ընկերության միջև 2014 թվականի դեկտեմբերի 2-ին կնքվել է փոխըմբռնման հուշագիր /կցվում է/, որտեղ ամրագրված համագործակցության շրջանակներում, Այ Բի Էմ -ը աջակցելու է Հայաստանի Հանրապետության սոցիալական պաշտպանության ոլորտի տեղեկատվական համակարգերի ամբողջական արդիականացմանը, միասնականացմանն ու քաղաքականության արդի գործընթացներին, այդ թվում՝ ինտեգրված սոցիալական ծառայությունների համակարգին և զբաղվածության քաղաքականության նոր մոդելին համապատասխանեցմանը՝ «Այ Բի Էմ»-ի «Կուրամ» համակարգի ներդրման լուծումների բացահայտման միջոցով։
Սույն բաղադրիչի շրջանակներում 2016 թվականի ընթացքում կանխատեսվող ծախսերը կազմում են 543,000 ԱՄՆ դոլար կամ 257,056.2 հազար դրամ /1 դոլարի համարժեք՝ 473.4 ՀՀ դրամ/, որից՝

1. Աշխատավարձի մասով՝ առաջին տարում նախատեսվում է ներգրավել շուրջ 40 փորձագետների, նախագծերի կառավարիչների և այլ աշխատողների, ինչի արդյունքում նախատեսված ծախսերը կկազմի 102,091,1 հազար դրամ, որից 18,936,0 հազար դրամը Սոցիալական ծառայությունների տարածքային տեխնոլոգիական կենտրոնի կայացման և զարգացման համար: Հետազոտությունների ու վերլուծությունների և այլ բովանդակային աշխատանքների գծով աշխատավարձը կազմելու է 69,353,1 հազար դրամ, իսկ ՏՏ համակարգերի և հավելվածների գծով՝ 32,738,0 հազար դրամ։

2.Գործուղման ծախսեր – սույն հոդվածով նախատեսվում է 13,728,6 հազար դրամ: Առաջին տարվա համար սույն հոդվածով նախատեսված ծախսերը կազմում է 8,994,6 հազար դրամ, միջոցներ կտրամադրվեն նաև Հայաստանի Հանրապետության աշխատանքի և սոցիալական հարցերի նախարարի 2015թ. օգոստոսի 21-ի N120-Ա/1 հրամանով սահմանված սոցիալական ծառայություններ տրամադրող կազմակերպությունների ռեգիստրի ստեղծման շրջանակներում դաշտային աշխատանքների իրականացմանը:

3.Այլ ուղղակի ծախսեր – սույն հոդվածով նախատեսվում է 12,635,0 հազար դրամ: Առաջին տարվա համար՝ 6,317,5 հազար դրամ, որից գրասենյակային պարագաների համար՝  3,317,5  հազար դրամ, իսկ գույքի ձեռք բերման համար՝ 3,000,0 հազար դրամ: Նախատեսված ծախսերի շրջանակներում  իրականացվելու է շուրջ 350 էջ ծավալով նյութերի թարգմանություն, որի համար կպահանջվի շուրջ 2,367,0 հազար դրամ:

4.Պայմանագրային ծախսեր - 174,921,3 հազար դրամ, որից առաջին տարվա համար՝ 139,653,0 հազար դրամ, որի շրջանակներում կիրականացվեն ներքոհիշյալ աշխատանքները՝ 
-Կարողությունների զարգացման նպատակով սեմինարների, վերապատրաստումների և ուսուցման իրականացում։ 

-Ինտեգրված սոցիալական ծառայությունների համակարգի ներդրման շրջանակներում, ինչպես նաև սոցիալական պաշտպանության ոլորտի միասնական տեղեկատվական համակարգերի բացահայտման փուլի բովանդակային խնդիրների վերհանման և լուծման ճանապարհների առաջադրման, «Այ Բի Էմ»-ի «Կուրամ» համակարգի ներդրման լուծումների բացահայտման աշխատանքների իրականացում, որի շրջանակներում նախատեսված ծախսերը կազմում է 113,616,0 հազար դրամ, որը համաձայն նշված հուշագրի նախատեսվում է իրականացնել «Այ Բի Էմ Եվրոպա և Ասիա» ընկերության միջոցով։
-Հանրային իրազեկման աշխատանքների իրականացում, մասնավորապես թվով 1 տեսահոլովակի մշակում, բուկլետների և այլ իրազեկման նյութերի պատրաստում։  

-«Սոցիալական պաշտպանության ինովացիոն լուծումները զարգացող տնտեսություններում» միջազգային կոնֆերանսի կազմակերպման աշխատանքների շրջանակներում կոնֆերանսի իրականացման համար նախատեսված վեբ-կայքի մշակում, իրազեկման աշխատանքների իրականացում, որի համար կպահանջվի 2,840,4 հազար դրամ:

-Մասնագիտական իրազեկման աշխատանքների և հրատարակումների շրջանակներում նախատեսվում է իրականացնել «Սոցիալական հայեցակետեր» գիտական պարբերականի մշակում և եռամսյակային տպագրություն, որի շրջանակներում նախատեսված ծախսերը կազմում է  7,337,7 հազար դրամ: 

Ծրագրի Բաղադրիչ 2-ով առաջարկում ենք եկամուտների և ծախսերի նախահաշվով հաստատել 2016 թվականի համար 543,000.0 ԱՄՆ դոլարին (1 դոլարի համարժեք դրամը հաշվարկվել է 473.4 ՀՀ դրամ) համարժեք 257,056,2 հազար դրամ:   

257,056.2 հազար դրամից 113,616.0 հազար դրամը` («Այ Բի Էմ» Կուրամ համակարգի ներդրման լուծումների փուլի ծախսերի համար) դրամաշնորհի հատկացման պայմանագրով տրամադրվելու է «Նորք տեղեկատվավերլուծական կենտրոն» փակ բաժնետիրական ընկերությանը, 143,440,2 հազար դրամը` (ինտեգրված սոցիալական ծառայությունների հզորացման համար նախատեսվող միջոցառումների և ընթացիկ  ծախսերի համար) դրամաշնորհի հատկացման պայմանագրով տրամադրվելու է Նախարարության «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպությանը:

Նախագծով սահմանել է, որ նախատեսված դրամաշնորհի տրամադրման գործընթացի վրա չի տարածվում Հայաստանի Հանրապետության կառավարության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին»  N 1937-Ն որոշման գործողությունը, ինչպես նաև  «Նորք տեղեկատվավերլուծական կենտրոն» փակ բաժնետիրական ընկերությունը «Այ Բի Էմ» Կուրամ համակարգի ներդրման լուծումների փուլի անցկացման աշխատանքները հուշագրի համաձայն ձեռք է բերելու «Այ Բի Էմ Եվրոպա և Ասիա» ընկերության կողմից:
Սույն  որոշմամբ առաջարկում ենք եկամուտների և ծախսերի նախահաշվով հաստատել 2016 թվականի համար 703,293.0 (160,293.0+543,000.0) ԱՄՆ դոլարին (1 դոլարի համարժեք դրամը հաշվարկվել է 473.4 ՀՀ դրամ) համարժեք 332,938.5 հազար դրամ:

Տվյալ բնագավառում իրականացվող քաղաքականությունը
Նպատակ է հետապնդվում աջակցել Հայաստանի Հանրապետությունում սոցիալական պաշտպանության ոլորտում իրականացվող համակարգային բարեփոխումների գործընթացներին:
Կարգավորման նպատակը և բնույթը
Սույն որոշման նախագծով առաջարկվում է հաստատել արտաբյուջետային միջոցների ծախսերի նախահաշիվը:

Արտաբյուջետային միջոցների ծախսերի նախահաշվի հաստատման անհրաժեշտությունը նպատակ է հետապնդում ապահովել իրականացվելիք Ծրագրերի ֆինանսավորման գործընթացը:
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության և համապատասխան մասնագետները:


Ակնկալվող արդյունքը
Որոշման ընդունման դեպքում համապատասխան աջակցություն կցուցաբերվի Հայաստանի Հանրապետությունում սոցիալական պաշտպանության քաղաքականությունների իրականացման գործընթացներին:

Տ Ե Ղ Ե Կ Ա Ն Ք
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների ավելացման մասին
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում ավելացումը կազմում է 332,938.5 հազար դրամ:
Տ Ե Ղ Ե Կ Ա Ն Ք
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ - ԱՄՓՈՓԱԹԵՐԹ
«Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին»  ՀՀ Կառավարության որոշման նախագծի վերաբերյալ ՀՀ ֆինանսների  նախարարի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2016թ. փետրվարի  12-ի N 01/82-1/5052-16
	Հայաստանի Հանրապետության ֆինանսների նախարարությունն ուսումնասիրել է ՀՀ աշխատանքի և սոցիալական հարցերի նախարարության կո​ղ​մից ներկայացված «Հա​յաս​տանի Հանրապետության աշխատանքի և սոցիալական հարցերի նախա​րա​րու​թ​յան «Սոցիալական ոլորտի բարեփոխումների» դրամաշնորհային ծրագրի արտա​բյու​ջե​տա​​յին հաշվի միջոցների ծախսման 2016 թվականի նախահաշիվը հաստատելու, Հայաս​տանի Հանրապետության 2016 թվականի պետական բյուջեում և Հայաստանի Հան​րա​պե​տու​թյան կառավարության 2015 թվականի դեկտեմբերի 24-ի N 1555-Ն որոշման մեջ փոփո​խու​թյուններ և լրացումներ կատարելու մասին» ՀՀ կառավարության որոշ​ման նա​խագիծը (այ​սու​հետ` Նախագիծ) և հայտ​​​​նում է, որ ան​հրա​ժեշտ է Նախագծի`

1. N 5 հավելվածի N 1 աղյուսակի վերնագիրը շարադրել նոր խմբագ​​րությամբ` «Հա​յաս​​տանի Հանրապետության աշխատանքի և սոցիալական հարցերի նախա​րա​րու​թյան «Սոցիալական ոլորտի բարեփոխումների» դրամաշնորհային ծրագրի արտա​բյու​ջե​տա​յին հաշվի միջոցների ծախսման 2016 թվականի նախահաշիվը, ինչպես նաև «Հայաստանի Հանրապետության 2016 թվականի պետական բյուջեի մասին» Հայաս​տա​նի Հանրա​պե​տու​թյան օրենքի N 1 հավելվածում և Հա​յաս​​տանի Հանրա​պե​տու​թյան կառավարության 2015 թվականի դեկտեմբերի 24-ի N 1555-Ն որոշման N 5 հավել​վա​ծում կատարվող փոփո​խու​​թ​յուն​ները և լրացումները»,

2. N 5 հավելվածի NN 1 և 2 աղյուսակներում, N 6 հավելվածի աղյուսակում ծրագրի անվանումը փոխարինել ««Սոցիալական ոլորտի բարեփոխումների» դրամաշնորհային ծրագիր» անվանմամբ, միաժամանակ վերոնշյալ ծրագրի հերթական «25» համարը փոխարինել «26» համարով:

Միաժամանակ հայտնում ենք, որ, եթե Նախագծով հատկացվող միջոցներն ուղղվելու են «Երևանի երեխաների խնամքի և պաշտպանության N 2 գիշերօթիկ հաս​տա​տու​թյուն» ՊՈԱԿ-ի հաշվեկշռում հաշվառված շենք – շինության կապիտալ վե​րա​նո​րոգման աշխատանքներին, ապա Նա​խագ​ծի վերաբերյալ, գնումների պլանի ներ​կա​յացման մասով, դիտողություններ և առաջարկություններ չունենք, հակառակ դեպքում հատ​կացումն անհրաժեշտ է նախատեսել ՀՀ աշխատանքի և սոցիալական հարցերի նա​խա​րարությանը բյուջետային ծախսերի տնտեսագիտական դասակարգման գնումների հա​մա​պա​տասխան հոդվածներով և կից ներկայացնել նաև գնումների պլանի փո​փո​խու​թ​յուն:
	Ընդունվել է, խմբագրվել է:

Ընդունվել է, խմբագրվել է:

Կապիտալ վերանորոգման ենթակա շենք-շինությունները գտնվում են «Երևանի երեխաների խնամքի և պաշտպանության N 2 գիշերօթիկ հաս​տա​տու​թյուն» ՊՈԱԿ-ի հաշվեկշռում, ուստի հատկացումները իրականացվելու են դրամաշնորհի միջոցով:  

